
Hymn to Krishna as Nandakumar

ஶ்ரீநந்த³குமாராஷ்டகம்

ஸுந்த³ரகோ³பாலம் உரவநமாலம் நயநவிஶாலம் து:³க²ஹரம்
வ்ரு’ந்தா³வநசந்த்³ரமாநந்த³கந்த³ம் பரமாநந்த³ம் த⁴ரணித⁴ரம் ।
வல்லப⁴க⁴நஶ்யாமம் பூர்ணகாமம் அத்யபி⁴ராமம் ப்ரீதிகரம்
ப⁴ஜ நந்த³குமாரம் ஸர்வஸுக²ஸாரம் தத்த்வவிசாரம் ப்³ரஹ்மபரம் ॥ 1॥
ஸுந்த³ரவாரிஜவத³நம் நிர்ஜிதமத³நம் ஆநந்த³ஸத³நம் முகுடத⁴ரம்
கு³ஞ்ஜாக்ரு’திஹாரம் விபிநவிஹாரம் பரமோதா³ரம் சீரஹரம் ।
வல்லப⁴படபீதம் க்ரு’தஉபவீதம் கரநவநீதம் விபு³த⁴வரம்
ப⁴ஜ நந்த³குமாரம் ஸர்வஸுக²ஸாரம் தத்த்வவிசாரம் ப்³ரஹ்மபரம் ॥ 2॥
ஶோபி⁴தமுக²து⁴லம் யமுநாகூலம் நிபடஅதூலம் ஸுக²த³தரம்
முக²மண்டி³தரேணும் சாரிததே⁴நும் வாதி³தவேணும் மது⁴ரஸுரம் ।
வல்லப⁴மதிவிமலம் ஶுப⁴பத³கமலம் நக²ருசி அமலம் திமிரஹரம்
ப⁴ஜ நந்த³குமாரம் ஸர்வஸுக²ஸாரம் தத்த்வவிசாரம் ப்³ரஹ்மபரம் ॥ 3॥
ஶிரமுகுடஸுதே³ஶம் குஞ்சிதகேஶம் நடவரவேஶம் காமவரம்
மாயாக்ரு’தமநுஜம் ஹலத⁴ரஅநுஜம் ப்ரதிஹதத³நுஜம் பா⁴ரஹரம் ।
வல்லப⁴வ்ரஜபாலம் ஸுப⁴க³ஸுசாலம் ஹிதமநுகாலம் பா⁴வவரம்
ப⁴ஜ நந்த³குமாரம் ஸர்வஸுக²ஸாரம் தத்த்வவிசாரம் ப்³ரஹ்மபரம் ॥ 4॥
இந்தீ³வரபா⁴ஸம் ப்ரகடஸுராஸம் குஸுமவிகாஸம் வம்ஶித⁴ரம்
ஹ்ரு’த்மந்மத²மாநம் ரூபநிதா⁴நம் க்ரு’தகலகா³நம் சித்தஹரம் ।
வல்லப⁴ம்ரு’து³ஹாஸம் குஞ்ஜநிவாஸம் விவித⁴விலாஸம் கேலிகரம்
ப⁴ஜ நந்த³குமாரம் ஸர்வஸுக²ஸாரம் தத்த்வவிசாரம் ப்³ரஹ்மபரம் ॥ 5॥
அதிபரமப்ரவீணம் பாலிததீ³நம் ப⁴க்தாதீ⁴நம் கர்மகரம்
மோஹநமதிதீ⁴ரம் ப²ணிப³லவீரம் ஹதபரவீரம் தரலதரம் ।
வல்லப⁴வ்ரஜரமணம் வாரிஜவத³நம் ஹலத⁴ரஶமநம் ஶைலத⁴ரம்
ப⁴ஜ நந்த³குமாரம் ஸர்வஸுக²ஸாரம் தத்த்வவிசாரம் ப்³ரஹ்மபரம் ॥ 6॥

ஜலத⁴ரத்³யுதிஅங்க³ம் லலிதத்ரிப⁴ங்க³ம் ப³ஹுக்ரு’தரங்க³ம் ரஸிகவரம்
கோ³குலபரிவாரம் மத³நாகாரம் குஞ்ஜவிஹாரம் கூ³ட⁴தரம் ।
வல்லப⁴வ்ரஜசந்த்³ரம் ஸுப⁴க³ஸுச²ந்த³ம் க்ரு’தஆநந்த³ம் ப்⁴ராந்திஹரம்
ப⁴ஜ நந்த³குமாரம் ஸர்வஸுக²ஸாரம் தத்த்வவிசாரம் ப்³ரஹ்மபரம் ॥ 7॥
வந்தி³தயுக³சரணம் பாவநகரணம் ஜக³து³த்³த⁴ரணம் விமலத⁴ரம்
காலியஶிரக³மநம் க்ரு’தப²ணிநமநம் கா⁴திதயமநம் ம்ரு’து³லதரம் ।
வல்லப⁴து:³க²ஹரணம் நிர்மலசரணம் அஶரணஶரணம் முக்திகரம்
ப⁴ஜ நந்த³குமாரம் ஸர்வஸுக²ஸாரம் தத்த்வவிசாரம் ப்³ரஹ்மபரம் ॥ 8॥
॥ இதி ஶ்ரீமஹாப்ரபு⁴வல்லபா⁴சார்யவிரசிதம் ஶ்ரீநந்த³குமாராஷ்டகம்
ஸம்பூர்ணம் ॥

